
Tórshavn, 19. oktober 2006 

Viðv.   uppskoti til løgtingslóg um broyting í løgtingslóg um kommunustýri til hoyringar
Víst verður til skriv dagfest 6. oktober 2006 (tykkara málnr. 2140-023/06-8), har uppskot til løgtingslóg um broyting í kommunustýrislógini er sent Kommunusamskipan Føroya til hoyringar.

Í viðmerkingunum til lógina verður víst á, at uppskotið eigur at verða viðgjørt saman við uppskoti til løgtingslóg um lán til bygging av ellis- og røktarheimi í Vági. Vegna sera stuttu hoyringarfreistina til bæði hesi mál hevur KSF ikki havt nakran rímuligan møguleika at viðgera uppskotið í øllum tættum.

Uppskotið skal síggjast í ljósinum av ynski landsstýrisins at veita kommununum í Suðuroy landskassalán til bygging av ellis- og røktarheimi í Vági. Sambært § 43, stk. 2 í kommunustýrislógini skulu kommunur, ið hava eina nettoskuld, sum er meira enn ein álíkning, hava loyvi frá landsstýrismanninum til lántøku. Uppskotið til nýtt stk. 3 í somu grein ásetir, at kravið um góðkenning sambært stk. 2 er ikki galdandi fyri skuld, ið stavar frá láni í sambandi við lántøku til bygging av ellis- og røktarheimi í Vági. 

Sambært viðmerkingum skal stk. 3 forða fyri, at fordømi verða skapað um so er, at kommunur í Suðuroy, sum longu eru ella fara upp um eina nettoálíkning í skuld, fáa góðkenning til lántøku eftir stk. 2.

KSF staðfestir, at talan í sambandi við bæði uppskotini nevnd omanfyri er um serlóggávu og serskipan fyri ávíst øki í landinum, og at kommunurnar í kommunustýrislógini nú verða viðgjørdar ymiskt í mun til skuldarbyrðu ítøkiliga. 
Vinarliga vegna Kommunusamskipan Føroya

Heðin Mortensen
/Jóan Petur Hentze

